
28, అక్టోబర్ 2026, బుధవారం భారత్ సమాచార్

తెలంగాణ రైతులకు గుడ్‌న్యూస్.. రూ.147.99 కోట్లతో వ్యవసాయ యాంత్రీకరణ

పథకం!

భారత్ సమాచార్, వెబ్ డెస్క్ : తెలంగాణలో రైతులకు

ఆధునిక వ్యవసాయ యంత్రాలను అందుబాటులోకి

తీసుకువచ్చేందుకు ప్రభుత్వం వ్యవసాయ యాంత్రీకరణ

పథకాన్ని అమలు చేసేందుకు చర్యలు చేపట్టిం ది. 2026-

27 ఆర్థి క సంవత్సరానికి ఈ పథకం కింద రూ.147.99

కోట్లను కేటాయించారు. కేంద్ర, రాష్ట్ర ప్రభుత్వాల

భాగస్వామ్యంతో అమలయ్యే ఈ పథకం ద్వారా వ్యక్తి గత

రైతులతో పాటు రైతు ఉత్పత్తి దారుల సంఘాలు

(ఎఫ్‌పీఓలు), ప్రాథమిక వ్యవసాయ సహకార పరపతి

సంఘాలు, మహిళా సంఘాలకు కూడా ప్రయోజనం

కల్పించనున్నారు.

ఈ పథకంలో భాగంగా ట్రాక్ట ర్‌కు అనుసంధానించే బూమ్

స్ప్రే యర్లు , రొటవేటర్లు , కిసాన్ డ్రోన్లు , హార్వెస్ట ర్లు  తదితర

మొత్తం 37 రకాల వ్యవసాయ పరికరాలను అందించేలా

ప్రతిపాదించారు. వ్యక్తి గత లబ్ధి దారుల్లో ఎస్సీ, ఎస్టీ ,
మహిళలు, చిన్న, సన్నకారు రైతులకు 50 శాతం వరకు

సబ్సిడీ కల్పించే విధానాన్ని పేర్కొన్నారు. అయితే పరికరం,

లబ్ధి దారుల కేటగిరీ, అమలులో ఉన్న తుది మార్గదర్శకాల

ఆధారంగా సబ్సిడీ నిబంధనలు మారవచ్చు.

రైతు సంఘాలు, సహకార సంఘాల ద్వారా కస్ట మ్స్

హైరింగ్ కేంద్రాలను ఏర్పాటు చేయడం ఈ పథకంలోని

మరో ముఖ్యమైన అంశం. ఒక్కో కేంద్రానికి రూ.50 లక్షల

విలువైన యంత్ర పరికరాలను అందించే ప్రతిపాదనలో 40

శాతం వరకు సబ్సిడీ వర్తిం చనుంది. మిగిలిన మొత్తా న్ని
సంబంధిత సంఘాలు సమకూర్చు కోవాలి. ఈ కేంద్రాల

ద్వారా రైతులు అవసరమైన సమయంలో యంత్రాలను

అద్దెకు తీసుకుని వ్యవసాయ పనులు చేసుకోవచ్చు. దీంతో

ఖరీదైన పరికరాలను వ్యక్తి గతంగా కొనుగోలు చేయాల్సిన

భారం తగ్గే  అవకాశం ఉంది.

పథకం అమలులో పారదర్శకత కోసం అర్హత నిబంధనలు,

యంత్రాల నాణ్యత, కొనుగోలు విధానం, క్షేత్రస్థా యి

తనిఖీలకు ప్రాధాన్యం ఇవ్వనున్నారు. అర్హులైన రైతులు

కేంద్ర వ్యవసాయ యాంత్రీకరణ పోర్టల్‌
agrimachinery.nic.in ద్వారా దరఖాస్తుల

వివరాలను పరిశీలించవచ్చు. దరఖాస్తుల స్వీకరణ,

అర్హతలు, అందుబాటులో ఉన్న పరికరాలు, సబ్సిడీ

పరిమితులపై తాజా అధికారిక మార్గదర్శకాలను

గమనించాలి. నిబంధనల ప్రకారం పథకం అమలైతే చిన్న,

సన్నకారు రైతులకు యాంత్రీకరణ సదుపాయాలు మరింత

చేరువయ్యే అవకాశం ఉంది.

